
Shankarakritam Shiva Stava

શઙ્કરકૃતં શિવસ્તવઃ

(શિવરહસ્યાન્તર્ગતે સદાશિવાખ્યે)
સત્યં સત્યં નેહ નાનાસ્તિ કિઞ્ચિ-
દીશાવાસ્યં બ્રહ્મ સત્યં જગદ્ધિ ।
બ્રહ્મૈવેદં બ્રહ્મ પશ્ચાત્પુરસ્તતા-
દેકો રુદ્રો ન દ્વિતીયોઽવતસ્થે॥ ૨૮॥
એકો દેવઃ સર્વભૂતેષુ ગૂઢો-
નાનાકારો ભાસિ ભાવૈસ્ત્વમાત્મા ।
પૂર્ણાપૂર્ણોં નામરૂપૈર્વિહીનો 
વિશ્વાતીતો વિશ્વરૂપો મહેશઃ॥ ૨૯॥
ભૂતં ભવ્યં વર્તમાનં ત્વયીશે સામાન્યં વૈ દેશકાલાદિહીનઃ ।
નો તે મૂર્તિર્વેદવેદ્યસ્ત્વસઙ્ગો    સઙ્ગીવ  ત્વં લિઙ્ગસંસ્થો  વિભાસિ॥ ૩૦॥
ત્વદ્ભાસા વૈ સોમસૂર્યાનલેન્દ્રા
ભીષોવોદેત્યેષ સૂર્યશ્ચ દેવાઃ ।
ત્વં વેદાદૌ સ્વર એકો મહેશો
વેદાન્તાનાં સારવાક્યાર્થવેદ્યઃ॥ ૩૧॥
વૈદ્યો વૈદ્યઃ સર્વવેદાત્મવિદ્યો
ભિદ્યેદ્દૃષ્ટ્યા  તવ હૃત્તમોઽદ્ય ।
ઓઙ્કારાર્થઃ પુરુષસ્ત્વં ઋતં ચ
સત્યજ્ઞાનાનન્દભૂમાસિ સીમા॥ ૩૨॥
બદ્ધો મુક્તો નાસિ સઙ્ગી  સ્વસઙ્ગઃ
પ્રાણપ્રાણો મનસસ્ત્વં મનશ્ચ ।
ત્વત્તો વાચો મનસા સન્નિવૃત્તા-
સ્તત્વાનન્દજ્ઞાનિનો બુદ્ધભાવાઃ॥ ૩૩॥

ત્વત્તો જાતં ભૂતજાતં મહેશ
ત્વયા જીવત્યેવનમેવં વિચિત્રમ્ ।
ત્વય્યેવાન્તે સંવિશત્યેવ વિશ્વં
ત્વાં વૈ કો વા સ્તૌતિ તં સ્તવ્યમીશં॥ ૩૪॥
કિઞ્ચિજ્જ્ઞાત્વા સર્વભાસ્યેવ બુદ્ધ્યા
ત્વામાત્માનં વેદ્મિ દેવં મહેશમ્॥ ૩૫॥
॥ ઇતિ શિવરહસ્યાન્તર્ગતે શઙ્કરદ્વિજકૃતઃ શિવસ્તવઃ સમ્પૂર્ણઃ॥
-॥ શ્રીશિવરહસ્યમ્ । સદાશિવાખ્યઃ નવમાંશઃ । અધ્યાયઃ ૧૬ શઙ્કરપ્રાદુર્ભાવઃ । ૨૮-૩૫॥

- .. shrIshivarahasyam . sadAshivAkhyaH navamAMshaH . adhyAyaH 16

sha NkaraprAdurbhAvaH . 28-35..

Notes:

Śaṅkara શઙ્કર; born in Śaśalagrāma Kerala (શશલગ્રામ, કેરલ), (who later came to be known

as ĀdiŚaṅkarācāryaઆદિશઙ્કરાચાર્ય) expresses about ŚivaTattva શિવતત્ત્વ.

